
GIJYKATA THEMELORE GJAKOVE - Departamenti i Pérgjithshém, Divizioni Civil, me
gjygtaren Blerina KURTAJ duke vendosur né céshtjen kontestimore té paditéses A.M.,nga
Komuna e Gjakovés, té cilén sipas autorizimit e pérfagéson Visar Pérlaska, avokat né Gjakoveé,
dhe Arbér Guta, avokat né Prishting, kundér té paditurés Komuna e Gjakovés — Drejtoria
Komunale e Arsimit, me objekt kontesti pagesa mbi bazén e pérgindjes sé inflacionit, vlera e

kontestit 900.00 Euro, jashté seance me daté 17 prill 2024 mori kété:

AKTGIYKIM

I. APROVOHET pjesérisht e bazuar kérkesépadia e paditéses A.M., nga Komuna e Gjakovés
dhe DETYROHET e paditura Komuna e Gjakovés — Drejtoria Komunale e Arsimit, gé
paditéses sé lartcekur, né emér té pagesés shtesé mbi bazén e inflacionit pér periudhén kohore
nga 05.01.2020 e deri me daté 21.11.2022, té ia paguajé shumén e pérgjithshme prej 737.33-€
(shtatéqind e tridhjeté e shtaté euro e tridhjeté e tre cent) me kamaté ligjore prej 8%, e cila do
té filloi té llogaritet nga data 05.01.2023 (daté e parashtrimit t€ padisé) deri né pagesén
definitive, né afat prej 7 ditésh, nga dita e pranimit té kétij aktgjykimi nén kércénim té

pérmbarimit me detyrim.

Il. REFUZOHET e pabazuar pjesa tjetér e kérkesépadisé sé paditésit mbi shumén e aprovuar

sikurse né dispozitivin nén | t& kétij aktgjykimi e deri né shumén e kérkuar .

I1l. DETYROHET e paditura Komuna e Gjakovés - Drejtoria e Arsimit, qé né emér té
shpenzimeve té procedurés, paditésit té ia paguaj shumén prej 228.00.-€ (dyqind e njézet e teté
euro) né afat prej 7 ditéve, nga dita e marrjes sé aktgjykimit, e nén kércénim té pérmbarimit me

detyrim.

Arsyetim

Paditésja A.M., nga Komuna e Gjakovés né kété gjykaté me daté 05.01.2023, pérmes té
autorizuarve té saj Visar Pérlaska, avokat né Gjakové, dhe Arbér Guta, avokat né Prishting, ka
ushtruar padi kundér té paditurés Komuna e Gjakovés — Drejtoria Komunale e Arsimit, pér
pagesén mbi bazén e pérgindjes sé inflacionit, duke theksuar se paditésja &shté e punésuar si
mésimdhénése né¢ SH.F.M.U “....”, né fsh. Jabllanicé Komuna Gjakové. Né bazé t&€ nenit 35
par.10 té Kontratés Kolektive té Arsimit né Kosové, e paditura ka pér obligim gé pér ¢do vit té
pércjellé shkallén e inflacionit sipas Entit té Statistikave té Republikés sé Kosovés dhe pérgindja
e inflacionit té futet né pagé té paditéses. Me daté 28.03.2024, ka béré precizimin e
kérkesépadisé duke e zvogéluar né aspektin objektiv, duke kérkuar pagesén pér periudhén
05.01.2020-31.11.2022. Megé e paditura nuk e ka pérmbushur kété detyrim, paditésja ka
paragitur padi pérmes té cilés ka kérkuar gé té i kompensohet diferenca e inflacionit né pagé,

me kamaté ligjore si dhe i ka kérkuar edhe shpenzimet procedurale.

E paditura Komuna e Gjakovés — Drejtoria Komunale e Arsimit, pérmes té autorizuarés sé saj
V.RR., né kété gjykaté ka paraqitur pérgjigje né padi me daté 16.04.2024, ku ka theksuar se e
kundérshton né térési padiné dhe kérkesépadiné si té pa bazuar me arsyetimin se ky kompensim
paditéses nuk i takon as me kontratén e punés, e gjithashtu as me Ligjin e Punés. Sa i pérket
Kontratés Kolektive ka konsideruar se e njéjta éshté né kundérshtim me Ligjin e Punés, pasi gé
Komuna e Gjakovés nuk éshté nénshkruese e Kontratés Kolektive té Arsimit si dhe nuk ka
buxhet té mjaftueshém pér pagesén e kétyre mjeteve. Tutje ka shtuar se paditéses nuk i takon e
drejta e kompensimit té inflacionit pasi gqé né rast té shfagjes sé tij nuk godet vetém njé sektor
té punésuarve si né rastin konkret sektorin e arsimit, por e godet téré aparatin shtetéror. Ka
konsideruar se nder té tjera né rastin konkret ka po ashtu parashkrim té kérkesés né té holla,
andaj i ka propozuar gjykatés qé padiné dhe kérkesé padiné e paditéses ta refuzojé né térési si
té pa bazuar.

Gjykata pas shqyrtimit té padisé, provave gé gjenden né shkresat e 1éndés, precizimit té padisé,
si dhe pérgjigjes né padi té paraqgitur nga ana e té paditurés, né kuptim té nenit 8 lidhur me nenin
398 dhe 399 té LPK-sg, gjeti se jané plotésuar kushtet pér dhénien e aktgjykimit jashté seance
dhe erdhi né pérfundim se kérkesépadia e paditéses éshté pjesérisht e themelté dhe si e tillé

pjesérisht u aprovua.

Nga parashtrimet e paléve ndérgjygése té paragitura me padi, precizim té padisé dhe pérgjigjes
né padi, gjykata ka gjetur se nga Kontrata e punés pér paditésen e léshuar nga Komuna e
Gjakoveés — Drejtoria e Arsimit, kétu e paditura, vértetohet fakti se paditésja éshté né marrédhénie
pune tek e paditura né Institucionin Arsimor “....” né fsh. ... K- Gjakové, si mésimdhénése e
Iéndés edukate fizike dhe sportive. Bazuar né Listén e pagave té Iéshuar nga Buxheti i Republikés
sé Kosovés vértetohet se lartésia e pagés bazé té paditéses éshté shuma prej 421.00 euro. Po
ashtu, gjykata bazuar né Indeksin e Harmonizuar t¢ Cmimeve té Konsumit i publikuar nga
Agjencia e Statistikave té Kosoveés, ka vértetuar se shkalla e inflacionit pér vitin 2020 ka gené
0.2%, pér vitin 2021 ka gené 3.4%, ndérsa pér vitin 2022 ka gené 11.6%. Provave té lartcekura
gjykata iu fali besimin e ploté ngase éshté béré e besueshme fugia provuese e tyre, duke u bazuar
edhe né nenin 329 par.1 té LPK-sé, i cili pércakton se “Shkresa té cilén e ka hartuar né formén
e caktuar organi shtetéror brenda kufijve té kompetencés sé vet, si dhe shkresa té cilén né formé
té tillé e ka hartuar ndérmarrja apo organizata tjetér né ushtrimin e autorizimeve publike gé i
jané besuar me ligj (dokumenti publik), provon saktésiné e asaj gé konfirmohet apo caktohet né
te”.

Gjykata gjen se né rastin né fjalé duhet té zbatohen dispozitat e Kontratés Kolektive té Arsimit
né Kosové (KKAK), té nénshkruar né mes té Ministrisé sé Arsimit, Shkencés dhe Teknologjisé
dhe Sindikatés sé Bashkuar té& Arsimit, Shkencés dhe Kulturés, e cila ka hyré né fugi me daté
18.04.2017 dhe asaj té datés 22.01.2021 e cila ka gené né fugi deri me daté 21.11.2022, ku né
ményré identike né nenin 35 par.10 kané pércaktuar se “Pér ¢do vit té pércillet shkalla e
inflacionit sipas Entit té Statistikave té Republikés sé Kosovés dhe pérgindja (%) e inflacionit té
futet né pagé”, ashtu qé gjykata erdhi né pérfundim se né rastin konkret paditésit i takon e drejta
né pagesén mbi bazén e pérgindjes sé inflacionit, si né pikén I té dispozitivit té kétij aktgjykimi,
pasi qé njé dispozité e tillé éshté e karakterit imperativ dhe si e tillé do té duhej gé shkalla e
inflacionit té llogaritet né pagé, marré parasysh gé nga lista e pagave gé gjendet né shkresat e

Iéndés, nuk rezulton gé njé pagesé e tillé éshté kryer nga e paditura.

Sa i pérket lartésisé sé kérkesépadisé, gjykata vendosi duke pasur parasysh té dhénat e nxjerra
nga Enti i Statistikave té Kosovés sa i pérket shkallés mesatare vjetore té inflacionit, pérkatésisht
ngritjes zingjirore té inflacionit ndér vite dhe até duke filluar llogaritjen nga viti 2020 deri né

vitin 2022 (brenda kérkesés sé paditésit) sipas pérllogaritjes si né vijim :

e Pér periudhén Janar-Dhjetor 2020, gjykata pati parasysh gé shkalla e inflacionit ka gené
0.2%, andaj duke e llogaritur pagén e paditéses sipas shtimit dinarik e cila né vitin 2020

do té duhej té ishte 421.00 euro, atéheré i bie gé shuma e inflacionit gé éshté dashur té
futej né pagén bazé pér periudhén 12 mujore né total té jeté 10.10 euro, apo 0.84 euro pér

muaj 421.00*0.2%*12=10.10).

e Pér periudhén Janar-Dhjetor 2021, gjykata pati parasysh gé shkalla e inflacionit ka gené
3.4%, andaj duke e llogaritur pagén e paditéses sipas shtimit dinarik e cila né vitin 2021
do té duhej té ishte 421.84 euro, atéheré i bie qé shuma e inflacionit gé éshté dashur té
futej né pagén bazé pér periudhén 12 mujore né total té jeté 171.77 euro, apo 14.31 euro
pér muaj (421.84*3.4%*12=172.11).

e Pér periudhén Janar-Néntor 2022, gjykata pati parasysh qé shkalla e inflacionit ka gené
11.6%, andaj duke e llogaritur pagén e paditésit sipas shtimit dinarik e cila né vitin 2022
do té duhej té ishte 436.18 euro, atéheré i bie gé shuma e inflacionit gé éshté dashur té
futej né pagén bazé pér periudhén 11 mujore né total té jeté 556.57 euro, apo 50.60 euro
pér muaj (435.31*11.6%*11=555.46).

Duke gené se mes paléve nuk éshté kontestuese gjendja faktike pérkatésisht se paditésja éshté e
punésuar tek e paditura dhe se né periudhén nga data 05.01.2020 deri me daté 30.11.2022 né
pagén e paditéses nuk éshté pérfshiré edhe shkalla e caktuar e inflacionit, té cilat fakte nuk i ka
kontestuar as e paditura né pérgjigjen né padi, edhe pérkundér faktit se e njéjta e ka kundérshtuar
kérkesépading, gjykata erdhi né pérfundim se jané plotésuar kushtet pér dhénien e aktgjykimit
jashté seance konform nenit 398 té LPK-sé ku parashihet ¢ “Kur gjykata, pasi t’i arrijé
pérgjigja né padi, konstaton se ndérmjet paléve nuk éshté kontestuese gjendja faktike, dhe se nuk
ekzistojné pengesa té tjera pér dhénien e vendimit meritor, atéheré ajo, pa caktuar fare seancé
gjvqésore, mund ta jep aktgjykimin me té cilén e pranon si té themelté kérkesépadiné”, pér cka

vendosi si né pikén | té dispozitivit té kétij aktgjykimi.

Gjykata vlerésoi pretendimin e té paditurés né lidhje me mungesén e bazés ligjore té
kérkesépadisé me arsyetimin se Ligji i Punés nuk e ka paraparé pagesén e kompensimit mbi
bazén e inflacionit, mirépo kété pretendim e refuzoi pér shkak se baza e kérkesépadisé rrjedh

nga Kontrata Kolektive e Arsimit, e cila bazohet né Ligjin nr.03/L-212 té Punés. Ndérsa sa i

pérket pretendimit se e paditura nuk éshté nénshkruese e késaj kontrate, njé pretendim té tillé e
refuzoi pér arsye se Kontrata Kolektive e Arsimit éshté e nénshkruar nga Ministria e Arsimit,
Shkencés dhe Teknologjisé dhe Sindikatés sé Bashkuar té& Arsimit, Shkencés dhe Kulturés, andaj
prodhon efekt juridik ndaj punédhénésve té cilét kané té punésuar punétoré qé té drejtat e tyre
burojné nga kjo kontraté, né rastin konkret e paditura éshté punédhénése e paditéses dhe

detyrohet pér pérmbushjen e detyrimeve gé dalin nga kjo kontraté pér paditésen.

Pretendimin tjetér té paditurés lidhur me até se inflacioni godet téré aparatin shtetéror e jo vetém
sektorin e arsimit, gjykata e konsideron si té paréndésishém, pér arsye se ¢éshtja e pérfshirjes sé
inflacionit né pagén e punétoréve té arsimit éshté e rregulluar me KKAK, andaj éshté irelevante
se kush goditet nga inflacioni, pér aq kohé sa e drejta e paditéses pér ta kérkuar kété kriter té
kompensimit rrjedh nga dispozitat e kontratés kolektive té lartcekur.

Sa i pérket pretendimit té dhéné né pérgjigje né padi se né rastin né fjalé kemi parashkrim té
kérkesés né térési, gjykata e refuzoi si té pabazuar, pér arsye se konform nenit 87 té Ligjit
nr.03/L-212 té€ Punés, i njéjti ka pércaktuar se “Té gjitha kérkesat nga marrédhénia e punés né
para, parashkruhen brenda afatit prej tri (3) vitesh, nga dita e paraqitjes sé kérkesés ”, e qé né
rastin konkret paditésja ka kérkuar qé té i kompensohet pagesa e inflacionit né pagé pér
periudhén kohore prej datés 05.01.2020 e deri me daté 31.11.2022 ndérsa padiné e ka paraqitur
me daté 25.03.2024, pra brenda afatit prej tre viteve nga kur ka lindur e drejta pér kérkesén nga

marrédhénia e punés.

Lartésia e kamatés sé pércaktuar prej 8%, i referohet nenit 382 té LMD-sé dhe kamata éshté

Ilogaritur nga dita e parashtrimit té padisé.

Sa i pérket pjesés refuzuese gjykata té njéjtén e refuzoi pér shkak se paditésja as me padi, as né
precizimin e padisé nuk ka prezantuar prova materiale pér té vértetuar kété lartési té kérkesés,
sipas detyrimit té pércaktuar me nenin 7 par.1 té Ligjit pér Procedurén Kontestimore (LPK) ku
éshté paraparé se “palét kané pér detyré qé té paraqesin té gjitha faktet mbi té cilat i mbéshtesin
kérkesat e veta dhe té propozojné prova me té cilat kKonstatohen faktet e tilla”. E pér mé tepér,
gjykata pérllogaritjen e pérfshirjes sé inflacionit né pagén bazé e ka filluar nga viti 2020, duke
shtuar normén e inflacionit vit pér vit deri né vitin 2022 (shtimi dinarik), pér ¢cka rezultoi se pjesa
e kérkesépadisé pértej shumés sé aprovuar éshté e pabazuar, andaj gjykata vendosi si né pikén 11

té dispozitivit té kétij aktgjykimi, duke pasur parasysh se edhe né rastin konkret jané plotésuar

kushtet ligjore pér marrjen e aktgjykimit jashté seancés té pércaktuara né nenin 399 té LPK-sé,
ku né paragrafin 1 té kétij neni &shté pércaktuar se “Kur gjykata, pasi t’i arrijé pérgjigja né padi,
konstaton se nga faktet e treguara né padi nuk del themelésia e kérkesépadisé, atéheré ajo do te
jep vendimin meritor me té cilin refuzohet si e pathemelté kérkesépadia”’, ndérsa né paragrafin 2
éshté paraparé se “Kérkesépadia éshté e pathemelté, né véshtrim té paragrafit 1 té kétij neni, po
gé se gartazi éshté né kundérthénie me faktet e treguara né padi, apo, po qé se faktet mbi té cilat
mbéshtetét kérkesépadia qartazi jané né kundérthénie me provat té cilat i ka propozuar paditési,

apo me faktet qé jané botérisht té ditura”.

Vendimi mbi shpenzimet procedurale si né pikén 11 té dispozitivit, gjykata e mori sipas nenit
449 dhe 452 té LPK-sé, me ¢ ‘rast paditéses iu pranua shuma ¢ shpenzimeve né vleré prej
228.00.€. Lartésia e shpenzimeve t& aprovuara i referohet shpenzimeve pér pagesén e taksés
gjygésoré né vleré prej 20.00.-€ (e paraparé sipas Udhézimit Administrativ Nr.01/2017 pér
Unifikimin e Taksave Gjyqgésore), pér pérpilimin e padisé shuma prej 104.00.-€, pér pérpilimin
e padisé shuma prej 104.00.-€, e paraparé sipas tarifés sé Odés sé¢ Avokatéve t&€ Kosovés Nr.
Tarifor 6 dhe 17), si dhe pér pérpilimin e parashtresés pér precizimin e padisé shumén prej
104.00.-€.

Nga té lartcekurat, gjykata bazuar né nenin 143 lidhur me nenin 398 dhe 399 té LPK-sé&, vendosi
si né dispozitiv té kétij aktgjykimi.

GJYKATA THEMELORE GJAKOVE
Departamenti i Pérgjithshém
C.nr.1521/22, daté 17 prill 2024

Gjyqtarja,
Blerina KURTAJ

KESHILLE JURIDIKE: Kundér kétij aktgjykimi pala e pa kénaqur ka té drejté ankese né afatin

prej 7 ditéve, pas pranimit té tij, Gjykatés sé Apelit té Kosovés né Prishtiné, pérmes késaj gjykate.

Ankesa duhet té paragitet né kopje té mjaftueshme pér palét dhe gjykatén.

